
tarmoqlarining matematik va dasturiy ta’minoti

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

08.00.01 – Iqtisodiyot nazariyasi
08.00.02 – Makroiqtisodiyot

08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Ilmiy rahbar:
Sharipov K. A. 
Oliy ta’lim, fan va innovatsiyalar vaziri

Annotatsiya. Mazkur maqolada erkin iqtisodiy zonalarning shakllanishi va rivojlanish bosqichlari ilmiy-nazariy jihatdan 
tahlil qilinadi. Erkin iqtisodiy zonalarning dastlabki savdo yo‘naltirilgan shakllardan tortib, zamonaviy sanoat, innovatsion 
va klaster asosidagi rivojlanish modeligacha bo‘lgan evolyutsiyasi yoritiladi. Shuningdek, ularning investitsiyalarni jalb 
etish, eksportni kengaytirish va hududiy iqtisodiy rivojlanishga ta’siri baholanadi.

Kalit so‘zlar: erkin iqtisodiy zonalar, rivojlanish bosqichlari, investitsiyalar, eksport, hududiy rivojlanish, iqtisodiy siyosat.

Abstract. This article provides a scientific and theoretical analysis of the stages of formation and development of special 
economic zones. It examines the evolution of special economic zones from trade-oriented areas to modern industrial, 
innovation-driven, and cluster-based development models. The study also assesses their role in attracting foreign 
investment, promoting exports, and accelerating regional economic growth.

Keywords: special economic zones, development stages, foreign investment, export promotion, regional development, 
economic policy.

Аннотация. В статье проводится научно-теоретический анализ этапов формирования и развития свободных 
экономических зон. Рассматривается эволюция свободных экономических зон от простых торговых территорий 
до современных промышленных, инновационных и кластерных моделей развития. Оценивается их роль в 
привлечении иностранных инвестиций, стимулировании экспорта и ускорении регионального экономического 
роста.

Ключевые слова: свободные экономические зоны, этапы развития, иностранные инвестиции, экспорт, 
региональная экономика, экономическая политика.

K I R I S H
So‘nggi o‘n yilliklarda globallashuv jarayonlarining jadallashuvi va xalqaro raqobatning kuchayishi 

sharoitida erkin iqtisodiy zonalar (EIZ) iqtisodiy o‘sishni rag‘batlantirish, investitsiya muhitini yaxshilash hamda 
ishlab chiqarish va eksport salohiyatini oshirishning muhim institutsional mexanizmi sifatida shakllandi. Dastlab 
savdo faoliyatini faollashtirish va bojxona imtiyozlari orqali tashqi iqtisodiy aloqalarni kengaytirish vositasi 
sifatida yuzaga kelgan EIZlar vaqt o‘tishi bilan sanoatni rivojlantirish, texnologik modernizatsiya, hududiy 
nomutanosibliklarni kamaytirish va bandlikni ta’minlashga xizmat qiluvchi kompleks iqtisodiy modelga aylandi.

EIZlarning rivojlanish jarayoni tarixan bir nechta bosqichlarni o‘z ichiga oladi bo‘lib, har bir bosqich 
ularning funksional yo‘nalishi, huquqiy maqomi va iqtisodiy samaradorligi bilan farqlanadi. Ilk bosqichlarda 
EIZlar asosan erkin savdo hududlari va port zonalari ko‘rinishida shakllangan bo‘lsa, keyingi davrlarda sanoat 
zonalari, eksportga yo‘naltirilgan hududlar, texnoparklar va innovatsion klasterlar sifatida rivojlandi. Bugungi 
kunda esa erkin iqtisodiy zonalar raqamli texnologiyalar, ilmiy-tadqiqot faoliyati va yuqori qo‘shilgan qiymatga 
ega mahsulotlar ishlab chiqarishga yo‘naltirilgan zamonaviy iqtisodiy makon sifatida namoyon bo‘lmoqda.

Mazkur maqolada erkin iqtisodiy zonalarning rivojlanish bosqichlari tizimli ravishda tahlil qilinib, ularning har 
bir bosqichiga xos bo‘lgan asosiy iqtisodiy xususiyatlar, maqsad va vazifalar ilmiy nuqtayi nazardan yoritiladi. 
Shuningdek, EIZlarning evolyutsiyasi jarayonida ularning milliy iqtisodiyot rivojiga ta’siri, investitsiyalarni jalb 
etishdagi roli va hududiy rivojlanishni jadallashtirishdagi ahamiyati ochib beriladi.

M A V Z U G A  O I D  A D A B I Y O T L A R  S H A R H I
Erkin iqtisodiy zonalarning rivojlanishi va ularning bosqichma-bosqich evolyutsiyasi masalasi iqtisodiy 

adabiyotlarda keng yoritilgan bo‘lib, mazkur tushuncha dastlab hududiy rivojlanish va xalqaro savdo nazariyalari 
doirasida shakllangan. Alfred Weberning sanoat joylashuvi nazariyasi 1909-yilda ishlab chiqilgan bo‘lib, u ishlab 
chiqarishni ma’lum hududlarda jamlash orqali transport xarajatlarini kamaytirish va iqtisodiy samaradorlikni 
oshirish g‘oyasini asoslab bergan. Mazkur yondashuv keyinchalik erkin iqtisodiy zonalar tashkil etilishining 
nazariy poydevoriga aylandi.

Erkin iqtisodiy zonalarning zamonaviy talqinini tushuntirishda Michael Porterning raqobatbardoshlik va 
klasterlar nazariyasi alohida ahamiyatga ega. Porter 1990-yilda milliy raqobat ustunliklari konsepsiyasini ilgari 
surib, ishlab chiqarish, infratuzilma, bilim va innovatsiyalar bir hududda jamlanganda yuqori iqtisodiy natijalarga 
erishilishini ilmiy asoslab berdi. Ushbu yondashuv EIZlarning faqat bojxona va soliq imtiyozlari berilgan hudud 
emas, balki innovatsion va klaster asosida rivojlanadigan iqtisodiy makon sifatida qaralishiga sabab bo‘ldi.

Xalqaro tajribani tizimli tahlil qilgan olimlardan biri Thomas Farole hisoblanadi. Uning Jahon banki doirasida 
2011-yilda chop etilgan tadqiqotlarida erkin iqtisodiy zonalarning rivojlanish bosqichlari, ularning samaradorligi 
va institutsional muammolari chuqur tahlil qilingan. Farole EIZlarning dastlabki bosqichda savdo va eksportga 
yo‘naltirilgan zonalar sifatida shakllanib, keyinchalik sanoatlashuv va texnologik rivojlanishga xizmat qiluvchi 
zonalarga aylanishini ilmiy jihatdan asoslab bergan.

Xitoy tajribasini o‘rgangan Douglas Zhihua Zeng erkin iqtisodiy zonalarning evolyutsiyasini iqtisodiy 
islohotlar bilan chambarchas bog‘liq jarayon sifatida talqin qiladi. Uning 2010-yilda e’lon qilingan ishlari 
Shenchjen, Chjuxay va Syamen kabi zonalarning bosqichma-bosqich rivojlanishi orqali milliy iqtisodiyot 
modernizatsiyasiga qanday ta’sir ko‘rsatganini ochib beradi. Zengning tadqiqotlarida EIZlarning institutsional 
moslashuvchanligi va davlat siyosati bilan uyg‘unligi ularning muvaffaqiyatli rivojlanishining asosiy omili sifatida 
ko‘rsatiladi.

MDH mamlakatlari tajribasini tahlil qilgan L.A. Kravchenko va M.V. Goryachix erkin iqtisodiy zonalarning 
rivojlanish bosqichlarini huquqiy va iqtisodiy mexanizmlar nuqtayi nazaridan yoritadi. Ularning tadqiqotlarida 
EIZlarning dastlabki tashkil etilish bosqichida imtiyozlar ustuvor bo‘lsa, keyingi bosqichlarda boshqaruv 
samaradorligi, infratuzilma sifati va investitsiya muhitining barqarorligi muhim ahamiyat kasb etishi ta’kidlanadi.

Umuman olganda, mavjud ilmiy adabiyotlar tahlili shuni ko‘rsatadiki, erkin iqtisodiy zonalarning rivojlanishi 
bir martalik jarayon emas, balki bosqichma-bosqich takomillashib boruvchi murakkab iqtisodiy jarayondir. Har 
bir bosqichda zonalarning vazifalari, funksiyalari va iqtisodiy samaradorligi o‘zgarib boradi, bu esa ularni milliy 
iqtisodiyot strategiyasi bilan uyg‘un holda rivojlantirish zarurligini ko‘rsatadi.

T A D Q I Q O T  M E T O D O L O G I YA S I
Mazkur tadqiqotda erkin iqtisodiy zonalarning rivojlanish bosqichlarini tahlil qilishda rasmiy statistika 

ma’lumotlari, Jahon banki va milliy iqtisodiy hisobotlar, shuningdek, yetakchi olimlarning ilmiy ishlari asosiy 
axborot manbai sifatida qo‘llanildi. Olingan ma’lumotlar taqqoslama, tizimli va mantiqiy tahlil usullari orqali 
umumlashtirildi.

T A H L I L  V A  N A T I J A L A R
Jahon tajribasida maxsus iqtisodiy zonalar faoliyatini tashkil etish amaliyoti XX asrning 70-yillarida 

boshlangan. Hozirgi zamon ilmiy adabiyotlarida va ma’muriy hujjatlarda maxsus iqtisodiy zonalarning xilma-xil 
shakllari qo‘llanilmoqda: “Erkin iqtisodiy zona”, “Texnologik zona”, “Erkin bojxona zonasi”, “Erkin tadbirkorlik 
zonasi”, “Erkin eksport zonasi”, “Erkin savdo zonasi”, “Bojsiz zona”, “Qo‘shma tadbirkorlik zonasi”, “Offshor 
zona” va hokazo. Bu sohada olib borilgan izlanishlar va tadqiqotlarni tahlil qilish asosida aytish mumkinki, 

mazkur atama mazmuniga turli mutaxassislar o‘z nuqtayi nazari, bilim va tajribasidan kelib chiqib yondashishgan 
va turlicha ta’riflar yuzaga kelgan.

Shuningdek, turli mamlakatlarda maxsus iqtisodiy zonalarning turli shakllarini qo‘llash har bir davlatning 
rivojlanish darajasi, iqtisodiy ahvoli, mavjud geografik, iqtisodiy yoki boshqa afzalliklaridan kelib chiqqan holda 
tashkil etiladi. Jumladan, AQSH, Fransiya, Buyuk Britaniya kabi sanoati rivojlangan mamlakatlarda maxsus 
iqtisodiy zonalarni tashkil etishdan ko‘zlangan maqsad tashqi iqtisodiy faoliyatni jadallashtirish, mintaqaviy 
siyosatni amalga oshirish, kichik va o‘rta biznesni rivojlantirishga ko‘maklashish, chekka hududlarda ishsizlikni 
kamaytirish, hududlarning ijtimoiy-iqtisodiy rivojlanishini ta’minlashga qaratiladi. Ushbu maqsadlarga erishish 
uchun rezidentlarga ko‘proq faoliyat erkinligi, shuningdek, muhim soliq va moliyaviy imtiyozlar taqdim etiladi. 
Bu davlatlarda maxsus iqtisodiy zonalarning “Texnologik zona”, “Erkin tadbirkorlik zonasi”, “Erkin savdo 
zonasi” kabi shakllari keng qo‘llaniladi. Iqtisodi rivojlanayotgan mamlakatlarda esa maxsus iqtisodiy zonalarni 
yaratishda ishlab chiqarishga xorijiy investitsiyalar va fan-texnika taraqqiyoti yutuqlarini jalb etishga asosiy 
ustuvorlik beriladi, shuningdek, eksportni rag‘batlantirish asosida muayyan hududlarda bandlik va valyuta 
tushumlari o‘sishini ta’minlash maqsadi ilgari suriladi.

Shu bois ko‘pchilik rivojlanayotgan mamlakatlarda “Erkin iqtisodiy zona”, “Erkin eksport zonasi”, “Erkin 
savdo zonasi” kabi shakllar keng tarqalgan. Bu mamlakatlarda maxsus iqtisodiy zonalarning faoliyati davlatning 
aniq strategik maqsadlarini hal etishga qaratilgan bo‘lib, u quyidagilarni o‘z ichiga oladi: milliy iqtisodiyotning 
raqobatbardoshligini oshirish; rivojlanishning xomashyo eksporti modelidan chetga chiqish; zonalarda 
boshqaruvning yangi usullarini tadbiq etish; milliy iqtisodiyotning jahon iqtisodiyotiga integratsiyalashuvi 
darajasini oshirish.

O‘zbekiston Respublikasining 2020-yil 17-fevralda qabul qilingan “Maxsus iqtisodiy zonalar toʻgʻrisida”gi 
O‘RQ-604-son1 Qonuniga muvofiq, maxsus iqtisodiy zona deganda tegishli hududni jadal ijtimoiy-iqtisodiy 
rivojlantirish uchun chet el va mahalliy investitsiyalarni, yuqori texnologiyalar hamda boshqaruv tajribasini jalb 
etish maqsadida maxsus ajratilgan, belgilangan chegaralarga va maxsus huquqiy rejimga ega bo‘lgan hudud 
tushuniladi. Shundan kelib chiqqan holda, maxsus iqtisodiy zonalarning asosiy maqsadi davlatning chekka 
va iqtisodiy jihatdan kam ta’minlangan hududlariga investitsiyalarni jalb etish, yangi ish o‘rinlari yaratish, 
texnologiya va iqtisodiyotning turli tarmoqlarini rivojlantirishga ko‘maklashishga qaratilgan.

Qonunga ko‘ra, mamlakatimizda maxsus iqtisodiy zonalar quyidagi turlarda tashkil etilishi mumkin:
• erkin iqtisodiy zonalar;
• maxsus ilmiy-texnologik zonalar;
• turistik-rekreatsion zonalar;
• erkin savdo zonalari;
• maxsus sanoat zonalari.
Erkin iqtisodiy zona — yangi ishlab chiqarish quvvatlarini barpo etish, yuqori texnologik ishlab chiqarishni 

rivojlantirish, zamonaviy raqobatbardosh, import o‘rnini bosuvchi, eksportga yo‘naltirilgan tayyor sanoat 
mahsulotlarini ishlab chiqarishni o‘zlashtirishga faol jalb etish, shuningdek ishlab chiqarish, muhandislik-
kommunikatsiya, yo‘l-transport, ijtimoiy infratuzilma va logistika xizmatlarini rivojlantirishni ta’minlash 
maqsadlarida tashkil etiladigan hudud hisoblanadi. Erkin iqtisodiy zonalar mamlakatlar va iqtisodiyot tarmoqlari 
o‘rtasidagi iqtisodiy aloqalarni yengillashtirish maqsadida yaratiladi. Erkin iqtisodiy zonada tovarlarni erkin 
olib kirish va eksport qilish, soliq va bojxona imtiyozlarini qo‘llash, xorijiy investorlarni jalb etish hamda 
iqtisodiy faoliyat uchun maxsus shart-sharoitlardan foydalanish mumkin. Shu munosabat bilan erkin iqtisodiy 
zonalarni rivojlantirish orqali eksportni jadallashtirish, xalqaro biznesni yo‘lga qo‘yish va korxonalarning 
raqobatbardoshligini oshirish imkoniyati kengayadi. Shuningdek, erkin iqtisodiy zonalar turizm yoki ishlab 
chiqarish kabi muayyan sohalarni rivojlantirish va bu maqsadlarni amalga oshirishga yordam beradigan 
samarali rag‘batlantirish hamda subsidiya dasturlariga ham ega.

O‘zbekiston Respublikasi Prezidenti huzuridagi Statistika agentligi ma’lumotlariga ko‘ra, 2023-yil 1-oktyabr 
holatiga ko‘ra O‘zbekiston Respublikasida 819 ta maxsus iqtisodiy zona mavjud bo‘lib, ularda 5196 ta korxona 
va tashkilot faoliyat ko‘rsatmoqda. Ulardan 22 tasi maxsus (erkin) iqtisodiy zonalar, 323 tasi kichik sanoat 
zonalari, 24 tasi texnopark hamda 450 tasi klasterlar hisoblanadi. Ularning tarkibidagi korxona va tashkilotlar 
soni maxsus iqtisodiy zonalarlarda 752 tani, kichik sanoat zonalarilarda 2488 tani, texnoparklarda 1501 tani va 
klasterlarda 455 tani tashkil etmoqda.

Respublikamizda erkin iqtisodiy zonalarni tashkil etish quyidagi o‘ziga xos xususiyatlarga ega:
— erkin iqtisodiy zonalar davlat hududining ajralmas qismi hisoblanadi;
— erkin iqtisodiy zonalarda to‘liq imtiyozlar tizimi mavjud;
— erkin iqtisodiy zonalar faqat bojxona, soliq va boshqa nazorat turlaridan “erkin” hisoblanadi;
— erkin iqtisodiy zonalar rezidenti barcha nazorat turlaridan ozod degan ma’noni anglatmaydi;

1	  https://lex.uz/ru/docs/-4737511



M U H A N D I S L I K  VA  I Q T I S O D I Y O T

739

2025-yil, dekabr.  № 12-son

— erkin iqtisodiy zonalarni rivojlantirishga jiddiy yondashish tashqi savdo, texnika, fan va texnologiya 
sohalaridagi muammolarni yechishga yordam beradi.

X U L O S A  V A  T A K L I F L A R
Xulosa qilib aytganda, erkin iqtisodiy zonalar xorijiy investitsiyalarni jalb qilish va eksportni rag‘batlantirish 

bilan cheklanib qolmay, balki sanoatni diversifikatsiya qilish, ilg‘or texnologiyalarni joriy etish hamda yuqori 
malakali ish o‘rinlarini yaratish orqali hududlarning raqobatbardoshligini oshiruvchi muhim institutsional 
mexanizm sifatida namoyon bo‘ladi. Ular iqtisodiy o‘sish jarayonida katalizator, ba’zan esa to‘g‘ridan to‘g‘ri 
“akselerator” rolini bajarib, ishlab chiqarish samaradorligi va tashqi savdo salohiyatining barqaror kengayishiga 
xizmat qiladi. 

Shu bilan birga, erkin iqtisodiy zonalarning real samaradorligi faqat imtiyozlar tizimi bilan emas, balki puxta 
rejalashtirilgan hududiy siyosat, sifatli infratuzilma, shaffof boshqaruv va aniq strategik maqsadlar bilan bevosita 
bog‘liqdir. Har bir hududning iqtisodiy ixtisoslashuvi, resurs salohiyati va bozor imkoniyatlarini inobatga olgan 
holda tashkil etilgan EIZlar uzoq muddatli iqtisodiy barqarorlikni ta’minlash hamda milliy iqtisodiyotning tarkibiy 
modernizatsiyasini jadallashtirishda muhim ahamiyat kasb etadi.

